
In Israelit plaida a caschun dalla radunonza annuala
dalla secziun grischuna per la protecziun civila

Dacuort ha nossa secziun grischuna dal-
la protecziun civila salvau a Cuera sia
radunonza annuala. Il president, In-
schegnier J.Jenatsch, ha saviu bene-
ventar denter auters era il president dil
cussegl grond, O.Largiadér, cuss. gu-
vernativ dr. Gieri Vieli sco era il presi-
dent dalla Uniun da protecziun civila
dil Cantun Basilea-Tiara, sgr. Nebiker.
En siu rapport presidial fa il president
menziun da tut quei ch’ei curriu e pas-
asu egl onn vargau ed oravontut dalla
lavur prestada en connex ed en favur
dalla concepziun civila 1971. Il pensum
primar. dallas secziuns cantunalas ei
bein stau da sustener nua ch’igl ei stau
pusseivel las autoritads cantunalas dalla
protecziun civila en la realisaziun dils
gronds problems. Ina informaziun in-
tensiva ei tuttavia necessaria sinaquei
che nies pievel entir ed entratg vegni
orientaus en tuts detagls concernent la
muntada che la protecziun civila ha per
lentira defensiun da nossa patria. A

quei scopo survescha secapescha en em-
prema lingia nossa gasetta meinsila
«Protecziun civila», che fa paleis al lec-
tur en plaid e maletg I'impurtonza da
nossa mira. Buca d’emblidar eisi che
nossas secziuns cantunalas possedan us-
sa perfin ina reproducziun kinomoto-
grafica, che sa vegnir messa a disposi-
ziun a mintga vischnunca, pertgei che la
responsabladad primara concernent la
protecziun civila ei e resta caussa da vi-
schnaunca.

Dil quen annual seresulta in pli grond
deficit. El vegn acceptaus, la contribu-
ziun annuala munta frs. 10.— cumpriu
igl abonnament da nossa gasetta.

Als suprastonts partents — igl ei quei
dunna dr. M. Fuchs, Cuera, J. Derungs,
Termin, ed R. Giovanoli, Sogn Murezi —
engrazia il president per la lavur pre-
stada.

Dalla nova suprastonza fan part: Ing.
Jiurg Jenatsch, Cuera, president; dunna
Emilia Schollkopf, vicepresidenta, Glion;

Responsables pour la revue «Protection civile»:

Peter Frey, cassier, Tavau; Fritz Wie-
land, Cuera, actuar, Albert Obrist, Cue-
ra, representant digl Uffeci cantunal
per la protecziun civila; plinavon: Ernst
Amacher, Puntraschigna, Peter Buchli,
Cuera; Christian Diirr, Cuera; dunna
Gertrud - Gemsch, Maienfeld; Alois
Hartmann, Lai; Fritz Landolt, Domat.
Igl eveniment extraordinari dalla radu-
nonza annuala ei stau il referat dil colo-
nel e chef dalla protecziun civila israe-
liana, E. Shimshoni, che ha capiu dad
intermediar e da declarar ’organisaziun
dalla protecziun civila en Israel. En se-
sez eisi stau in rapport verdeivel dils
fatgs succedi duront ils cumbats e l'uia-
ra egl Israel. Che lezza organisaziun e
concepziun dalla protecziun civila ei se-
cumprovada sa negin snegar.

Sch’il colonel israeli Shimshoni, che ha
visitau ils biars dils stabiliments dalla
protecziun civila en Svizra, sa dar in
bien attestat a nossa organisaziun, lu ei
quei per nus pli che satisfacziun. -fw-

